
Tinta eta paperik gabe

Hiru urtean zehar eta argitaratu diren hogeita
hamaika zenbakiri esker, «Haritu» aldizkariaren
edizio inprimatua bakearen eta bizikidetza hobe-
tzearen alde ahalegintzen diren askotariko ahots
eta iritziak adierazi ahal izateko esparrua izan da.
Zorigaitzez, Lokarrin azken hilabeteetan gauzatu-
tako egokitze ekonomikoak (liberatuen soldata-
ren murrizketa, bakzideen eta harpidedunen kuo-
tak igo gabe mantetzea, bi egoitza ixtea...) ez di-
ra nahikoa izan krisi garai honetako zailtasun
ekonomikoei aurre egiteko. Gainera, bakearen
eta giza eskubideen alde egiten duen lanarenga-
tik Lokarrik jaso ohi duen dirulaguntza %80 gu-
txitzeko Eusko Jaurlaritza berriren erabakiak ere
eragin digu. Arrazoi horiengatik, beste ahalegin
bat egitera behartuta gaude. Ahaleginak aldizka-
rian eragingo du. Aurrerantzean, «Haritu» pape-
rean argitaratzeari utziko diogu.

Irtenbide honek ahurrezte handia ekarriko dio
Lokarriri, izan ere, aldizkariaren inprimatze, fran-
keatze eta banaketa kostu handiak ezabatuko bai-
tira eta, gainera, bakea eta bizikidetzaren norma-
lizazioa lortzeko hain beharrezkoak diren ekin-
tzak eta kanpainak aurrera eramatea ahalbidetu-
ko digu. Bestalde, paperan aurrezteak ingurugiro-
aren jasangarritasuna bermatzen lagunduko du.

Neurri egokitzaile honentzako alternatiba be-
zala, aurrekontu txikiko eta, gehienbat, baliabide
material gutxi behar dituzten proiektu informati-

boen alde egingo du apustu Lokarrik.

www.lokarri.org webgunearen bidez aldian-al-
dian «Haritu» aldizkariaren ataletako edukiak
argitaratuko dira formatu berri batekin. Gainera,
bideo bidezko elkarrizketak zintzilikatuko dira
eta bestelako eduki batzuk ere. Webgune horre-
tan, irakurleek eskuragarri izango dituzte hilabe-
tero Lokarriko Koordinatzaile nagusi Paul Riosek
idatzitako editorialak. Halaber, www.lokarri.org-
en argitara emango dira erreferente sozial eta po-
litikoek bakeari eta normalizazioari buruz Loka-
rriren weblog berrian (www.bakeprozesua.org eta
www.procesodepaz.org) idatzitako post-ak. «Ba-
ke-prozesua» deituriko gune berri honek elkarriz-
ketarako plaza publiko bat izan nahi du bakean
eta normalizazioan interesaturik dauden pertso-
nentzat.

Hiru urte hauetan zehar inprimatutako edi-
zioaren jarraitzaile izan zareten guztiak www.lo-
karri.org webgunean jarrai gaitzazuen gonbidat-
zen zaituztegu, eta eskertuko genizueke edozein
iradokizun edo ekarpen osagarri gure proiektua
sustengatzeko. Irakurlearen keinu bakoitza, ekar-
pen horietako bakoitza, oso lagungarria izango da
Lokarri gauzatzen ari den etengabeko eginakizu-
nari segida eman ahal izateko.

«Haritu» online-ko edukiak bere posta elek-
tronikoan jaso nahi dituenak aldizkaria@loka-
rri.org helbidean egin dezake eskaera.



